REPUBLIKA E KOSOVES / REPUBLIKA KOSOVA
K.DH.SHK.11.940/24

GJYKATA KOMERCIALE NE PRISHTINE-Dhoma e Shkallés s¢ Dyté, né kolegjin e pérbéré
nga gjyqtarét: Ramush Bardiqi kryetar, Krenar Berisha dhe Faton Bajrami anétaré, né konfliktin
administrativ té paditésit-propozuesit Matrix SHPK me NUI 810321993 me seli ne Fushe
Kosoveé rr. Nena Terezé, kundér té paditurit Administrata Tatimore e Kosovés né Prishting, me
bazé juridike, anulimi i aktvendimit me propozim pér shtyrjen e ekzekutimit té vendimit
kontestues té paditurés nr.58/24 dt.07.03.2024, duke vendosur lidhur me ankesén e propozuesit-
paditésit, té ushtruar kundér Aktvendimit té Gjykatés Komerciale, Dhoma e Shkallés se Paré-
Departamenti Fiskal, nr. KF.nr.189/2024 té datés 07.03.2024, né seancén e kolegjit t¢ mbajtur
me daté 02.05.2024, mori kété:

AKTVENDIM

Refuzohet si e pabazuar ankesa e paditésit-propozuesit pér shtyrjen e ekzekutimit té& vendimit
kontestues Matrix SHPK me NUI 810321993 me seli ne Fushe Kosoveé rr. Nena Terezé, ndérsa
Aktvendimit i Gjykatés Komerciale, Dhoma e Shkallés sé Paré-Departamenti Fiskal, nr.
KF.nr.189/2024 té datés 07.03.2024, Vértetohet.

ARSYETIM

Me aktvendimin e ankimuar té Gjykatés Komerciale, Dhoma e Shkallés sé Paré-Departamenti
Fiskal, éshté refuzuar propozimi i paditésit-propozuesit Matrix SHPK pér caktimin e masés sé
pérkohshme-pezullimin e ekzekutimit té vendimit té paditurés, nr.58/24 dt.07.03.2024.

Kundér kétij aktvendimi ka ushtruar ankesé e paditési, pér shkak té: shkeljeve thelbésore té
dispozitave té procedurés kontestimore, vértetimit t€ gabuar dhe jo té ploté té gjendjes faktike, ,
me propozim qé gjykata té aprovoj ankesén si té bazuar, té ndryshohet aktvendimi i ankimuar i
Gjykatés Komerciale, Dhomat e Shkallés sé Paré si dhe té aprovohet né tersi si e bazuar kérkesa
e paditésit, pér shtyrjen e ekzekutimit té vendimit nr.58/24 dt.07.03.2024 deri ne njé vendim
pérfundimtare gjygésore sipas padisé se paditésit.

Kolegji i Dhomés sé Shkallés sé Dyté i Gjykatés Komerciale né Prishting, vlerésoi ligjshmériné e
aktvendimit t& ankimuar né kuptim té nenit 12 té Ligjit 08/L-015 pér Gjykatén Komerciale dhe
nenit 194 té LPK-sé, né drejtim té thénieve né ankesé, dhe pas shqyrtimit edhe té shkresave tjera
té 1éndés gjen se:



Ankesa éshté e pabazuar.

Duke shqyrtuar shkresat e léndés, aktvendimin e ankimuar sipas ankesés sé propozuesit-
paditésit, kolegji i késaj gjykate, gjen se gjykata e shkallés sé paré, pas shqyrtimit té€ propozimit
té paditésit pér shtyrje e ekzekutimit té vendimit té paditurés, nr.58/24 dt.07.03.2024, ka gjetur se
propozimi i tillé éshté i pabazuar, ngase paditési, nuk e ka béré té besueshme me asnjé proveé té
vetme pretendimin e tij, se me ekzekutimin e vendimit té paditurit, i njéjti do ti sillte dém i cili
véshtiré do té riparohej dhe se shtyrja nuk éshté né kundérshtim me interesin publik, e as gé
shtyrja nuk do ti sillte ndonjé dém té madh palés kundérshtare, pérkatésisht personit té interesuar,
kusht ky ligjor i cili duhet té provohet nga paditési, pér té shtyré pastaj gjykata ekzekutimin e
vendimit té kontestuar. Andaj, gjykata gjaté vlerésimit té propozimit té paditésit pér shtyrjen e
ekzekutimit té vendimit té kontestuar, iu ka referuar dispozitave ligjore té nenit 22 par. 6 lidhur
me parag.2 té Ligjit pér Konfliktet Administrative dhe nenin 27 prag. 1 té ligjit nr. 08/L-015, pér
Gjykatén Komerciale.

Kolegji i Dhomés sé Shkallés sé Dyté, duke u nisur nga gjendja e tillé e ¢éshtjes, pranon né térési
si té drejté dhe té ligjshém géndrimin e tillé té gjykatés sé shkallés sé paré, nga se edhe sipas
vlerésimit té kolegjit té késaj gjykate, né rastin konkret nuk jané plotésuar né ményré kumulative
kushtet pér shtyrjen e ekzekutimit té aktit administrativ té paraparé né nenin 22 par.2 té Ligjit pér
Konfliktet Administrative.

Me kété dispozité juridike éshté paraparé gé shtyrja mund té béhet: nése ekzekutimi i aktit
administrativ do t’i sillte dém paditésit, i cili véshtiré do té riparohej, kurse shtyrja nuk éshté né
kundérshtim me interesin publik, e as gé shtyrja do ti sillte ndonjé dém palés kundérshtare
pérkatésisht personit té interesuar. Né rastin konkret propozuesi-paditési me ankesén e ushtruar
kérkon gé té ndalohet ekzekutimi i aktvendimit nr.58/24 dt.07.03.2024, deri né zgjidhjen
pérfundimtare té ¢éshtjes nga gjykata.

Duke i marré parasysh kéto pretendime ankimore té propozuesit- paditésit, né ankesé, té cekura
mé gjerésisht si né ankesé, ndaj aktvendimit té gjykatés sé shkallés sé paré, Kolegji vleréson se
te njéjtat jané jo té vértetuara, té pamjaftueshme dhe jo bindése pér tu aprovuar ankesa dhe pér tu
lejuar shtyrja e ekzekutimit t€ vendimit té atakuar deri né vendosjen sipas padisé sé paditésit.
Ngase edhe vlerésimi i Kolegjit, &shté se nuk jané pérmbushur kushtet ligjore pér shtyrjen e
ekzekutimit t& vendimit té ankimuar, si¢ parashihet né nenin 22 par.2 dhe 6 té LKA-S&, sepse,
kérkesa ne tersi éshté e mbéshtetur né faktet qé kané té béjné me ¢éshtjen kryesore, pér té cilat
gjykata do té vendosé né ményré meritore pas administrimit té provave dhe shqgyrtimit té
kérkesépadisé pér anulimin e vendimit té kontestuar, por té cilat tani nuk jané me ndikim pér
vlerésimin e besueshmérisé sé kérkesés pér shtyrjen e ekzekutimit té vendimit té kontestuar.
Kolegji i késaj gjykate ka shqgyrtuar pretendimet e propozuesit-paditésit pér shtyrje te
ekzekutimit, ne drejtim te arsyetimit pér shtyrje te ekzekutimit vendimit kontestuese, me te cilin
ka deklaruar se me ekzekutimin e kétij vendimi, propozuesit- paditésit do ti shkaktohen dem i

pariparuar. Propozuesi né kérkesén pér caktimin e masés sé pérkohshme, nuk ka déshmuar se

éshté pérmbushur kushti i rrezikut serioz dhe démi i pariparueshém, se ekziston rreziku i
shkaktimit t& démit apo humbjeve té tjera, nése nuk caktohet masa e pérkohshme. Rrjedhimisht
nuk ka ofruar as fakte dhe déshmi se ekziston mundésia e shkaktimit t€ démeve apo humbjeve té
tilla, pérkatésisht pér cilat arsye caktimi i masés té pérkohshme éshté i domosdoshém. Demi
konsiderohet i pariparueshém vetém nése nuk mund te zhdémtohet ne ményre te arsyeshme me
ane te njé kompensimi financiar.

Mbi Kkété gjendje té fakteve Kolegji gjene se, Aktvendimit i Gjykatés Komerciale, Dhoma e
Shkallés sé Paré-Departamenti Fiskal, né ményré té drejté ka vértetuar gjendjen faktike dhe
drejté ka zbatuar dispozitat procedurale dhe materiale, me rastin e refuzimit té kérkesés sé
paditésit, me té cilén ka kérkuar shtyrjen e ekzekutimit té vendimit té paditurés, dhe se nuk éshté
cenuar ligji né dém té ankuesit me rastin e refuzimit té propozimit pér shtyrjen e ekzekutimit té
vendimit té kundérshtuar. Sipas vlerésimit té kolegjit té késaj gjykate aktvendimi i atakuar i
gjykatés sé shkallés sé paré, éshté i garté dhe i kuptueshém, ndérsa né arsyetimin e tij jané dhéné
arsye té mjaftueshme pér faktet vendimtare té cilat i pranon edhe kjo gjykaté. Andaj, ankesa si e
tillé refuzohet, ndérsa aktvendimi i ankimuar vértetohet si i drejté dhe i ligjshém.

Nga sa u tha mé larté e né bazé té nenit 209 par.1 nén (b) té LPK-sé&, u vendos si né dispozitiv té
kétij aktvendimi.

GJYKATA KOMERCIALE NE PRISHTINE
Dhoma e Shkallés sé Dyté
K.DH.SHK.I1.nr.940/24 me daté 02.05.2024

Kryetari i Kolegjit, gjyqtari
Ramush Bardiqi



